
1. Iechyd Cyhoeddus Cymru 

1.1 Pwy ydym ni   

Ni yw Iechyd Cyhoeddus Cymru - Sefydliad Iechyd Cyhoeddus Cenedlaethol Cymru. Ein diben 
yw gweithio gyda'n gilydd ar gyfer Cymru iachach. Rydym yn helpu pawb yng Nghymru i fyw 
bywydau hirach, iachach. Gyda'n partneriaid, ein nod yw cynyddu disgwyliad oes iach, gwella 
iechyd a llesiant, a lleihau anghydraddoldebau i bawb yng Nghymru, nawr ac ar gyfer 
cenedlaethau'r dyfodol.   

Gyda'i gilydd, mae ein timau'n gweithio i atal clefydau, diogelu iechyd, darparu 
arweinyddiaeth systemau, gwasanaethau arbenigol ac arbenigedd iechyd cyhoeddus. Ni 
yw’r brif ffynhonnell wybodaeth, ymchwil ac arloesedd iechyd cyhoeddus, i helpu pawb yng 
Nghymru i fyw bywydau iachach. 

1.2 Ein diben a'n cenhadaeth 

Ein diben yw: gweithio gyda'n gilydd ar gyfer Cymru iachach. Rydym yn bodoli i helpu pawb 
yng Nghymru i fyw bywydau hirach ac iachach. Gyda'n partneriaid, ein nod yw cynyddu 
disgwyliad oes iach, gwella iechyd a llesiant, a lleihau anghydraddoldebau i bawb yng 
Nghymru, nawr ac ar gyfer cenedlaethau'r dyfodol.   

1.3 Gweledigaeth 

Erbyn 2035, byddwn wedi cyflawni dyfodol iachach i Gymru. Rydym yn gweithio tuag at 
Gymru lle mae pobl yn byw bywydau hirach, iachach a lle mae gan bawb yng Nghymru 
fynediad teg a chyfartal at y pethau sy'n arwain at iechyd a llesiant da.  

1.4 Gwerthoedd 

Ein gwerthoedd yw:  

❖ gweithio gyda’n gilydd -   

❖ gydag ymddiriedaeth a pharch - 

❖ i wneud gwahaniaeth. 

2. Cefndir 

2.1. Diwygiadau i GIG Cymru (2009) 

Gwnaed newidiadau mawr i’r GIG yng Nghymru yn 2009, yn sgil strategaeth Llywodraeth 
Cymru, Cymru'n Un. Penderfyniad hwn oedd fod angen ailgynllunio darpariaeth y GIG yng 
Nghymru i wella canlyniadau iechyd a sicrhau bod y GIG yn darparu gofal yn effeithiol gyda'i 
bartneriaid.  

O ganlyniad, sefydlwyd saith bwrdd iechyd a thair ymddiriedolaeth GIG ar y pryd. Mae gan 
fyrddau iechyd ardaloedd daearyddol penodol ac mae eu cyfrifoldebau’n cynnwys:  

i. gwella canlyniadau iechyd corfforol a meddyliol  

ii. hyrwyddo llesiant  

iii. lleihau anghydraddoldebau iechyd ar draws eu poblogaethau  

iv. comisiynu gwasanaethau gan sefydliadau eraill i ddiwallu anghenion eu preswylwyr.  

Mae tair ymddiriedolaeth y GIG yn gweithredu ar sail Cymru Gyfan ac yn gyfrifol am iechyd 
y cyhoedd (Iechyd Cyhoeddus Cymru), gwasanaethau ambiwlans (Gwasanaeth Ambiwlans 
Cymru) a gwasanaethau canser a gwaed (Felindre).  

Yn ogystal â hynny, sefydlwyd dau Awdurdod Iechyd Arbennig hefyd wedi hynny (Iechyd a 
Gofal Digidol Cymru ac Addysg a Gwella Iechyd Cymru) a nifer o sefydliadau cymorth sy’n 
cael eu lletya gan fyrddau ac ymddiriedolaethau iechyd lleol, megis Partneriaeth 
Cydwasanaethau GIG Cymru.  

2.2. Sefydlu Iechyd Cyhoeddus Cymru  

Sefydlwyd Iechyd Cyhoeddus Cymru yn 2009 gan y Gweinidog Iechyd a Gwasanaethau 
Cymdeithasol, yn dilyn adolygiad o swyddogaethau iechyd cyhoeddus sefydliadau ac 
unedau iechyd cenedlaethol yng Nghymru, a gynhaliwyd yn 2006. Cyhoeddwyd y bwriad i 
ffurfio sefydliad iechyd cyhoeddus unedig ar 30 Medi 2008. Roedd hyn yn amlinellu’r bwriad 
i sefydlu corff annibynnol y GIG a oedd yn ymgorffori swyddogaethau nifer o endidau a oedd 
yn bodoli eisoes:  

❖ Gwasanaethau Sgrinio 

❖ Gwasanaeth Iechyd Cyhoeddus Cenedlaethol Cymru (NPHS) 

❖ Canolfan Iechyd Cymru (WCfH) 

❖ Uned Gwybodaeth ac Arolygaeth Canser Cymru (WCISU) 

❖ Cofrestr a Gwasanaeth Gwybodaeth Anomaleddau Cynhenid (CARIS)  

Roedd hyn yn golygu y crëwyd corff annibynnol y GIG, am y tro cyntaf yng Nghymru, gyda 
chylch gwaith iechyd cyhoeddus clir a phenodol i ddarparu cyngor a gwasanaethau iechyd 
cyhoeddus annibynnol proffesiynol.  

2.3. Datblygiadau a newidiadau strategol  

Ers 2009, mae Iechyd Cyhoeddus Cymru wedi tyfu'n sylweddol ac mae'r sefydliad wedi 
ymgymryd â swyddogaethau ychwanegol a newydd sydd wedi'u datblygu'n fewnol. Mae hyn 
yn cynnwys datblygiadau ym meysydd: 

❖ polisi, ymchwil a chydweithio rhyngwladol (a adlewyrchir yn ein statws fel Canolfan 
Gydweithredol Sefydliad Iechyd y Byd mewn Buddsoddi ar gyfer Iechyd a Llesiant). 

❖ data, gwybodaeth ac ymchwil gyda sefydlu cyfarwyddiaeth sy'n canolbwyntio'n 
benodol ar wneud y defnydd mwyaf o adnoddau digidol, data a thystiolaeth i wella 
iechyd y cyhoedd.  

❖ mae ein gwasanaethau iechyd cyhoeddus craidd wedi datblygu'n sylweddol, yn enwedig 
microbioleg a diogelu iechyd drwy fuddsoddiad yn ystod Covid-19, ynghyd â nifer o 
ddatblygiadau strategol megis diagnosteg foleciwlaidd a dilyniannu genomau cyfan, 
drwy ein Huned Genomeg Pathogenau. 

❖ trosglwyddwyd y Timau Iechyd Cyhoeddus Lleol i fyrddau iechyd ym mis Hydref 2022 a 
throsglwyddwyd Gwelliant Cymru i Weithrediaeth y GIG ym mis Mawrth 2024. 

3. Trosolwg 

3.1 Swyddogaethau statudol   

Mae Iechyd Cyhoeddus Cymru yn diogelu a gwella iechyd a llesiant pobl Cymru ac yn lleihau 
anghydraddoldebau iechyd. Sefydlwyd yr Ymddiriedolaeth at y diben a bennir yn adran 18(1) 
o Ddeddf y GIG (Cymru) 2006 ac mae ganddi bedwar swyddogaeth statudol a nodir yn Rhan 
3 o'i Gorchymyn Sefydlu, sef: 

i. darparu a rheoli amrediad o wasanaethau iechyd cyhoeddus, diogelu iechyd, gwella 
gofal iechyd, cynghori ar iechyd, amddiffyn plant a labordy microbiolegol a 
gwasanaethau'n ymwneud â gwyliadwriaeth dros glefydau trosglwyddadwy, a'u hatal 
a'u rheoli 

ii. datblygu a chynnal trefniadau ar gyfer sicrhau bod gwybodaeth ynghylch materion sy'n 
ymwneud â diogelu a gwella iechyd yng Nghymru ar gael i'r cyhoedd yng Nghymru; 
gwneud a chomisiynu ymchwil i faterion o'r fath a darparu a datblygu hyfforddiant ar 
faterion o'r fath 

iii. casglu, dadansoddi a lledaenu gwybodaeth ynghylch iechyd pobl Cymru mewn modd 
systematig, gan gynnwys yn arbennig achosion o ganser, marwolaethau a goroesiad; a 
chyffredinrwydd anghysonderau cynhenid 

v. darparu, rheoli, monitro, gwerthuso a gwneud ymchwil i sgrinio cyflyrau iechyd a 
sgrinio materion ymwneud ag iechyd. 

3.2 Y Bwrdd a'r Tîm Gweithredol  

Mae Bwrdd Iechyd Cyhoeddus Cymru yn Fwrdd unedol sy'n gweithredu fel corff 
corfforaethol sy’n gwneud penderfyniadau, gyda Chyfarwyddwyr Gweithredol a 
Chyfarwyddwyr Anweithredol yn aelodau llawn a chyfartal ac yn rhannu cyfrifoldeb 
corfforaethol am bob penderfyniad. Mae'n cynnwys Cadeirydd, saith Cyfarwyddwr 
Anweithredol (a elwir hefyd yn aelodau Annibynnol), y caiff pob un ohonynt ei benodi gan 
Ysgrifennydd y Cabinet dros Iechyd a Gwasanaethau Cymdeithasol, a chwe Chyfarwyddwr 
Gweithredol, gan gynnwys y Prif Weithredwr. 

Cyfrifoldeb y Bwrdd yw: 

❖ Gosod y cyfeiriad strategol  

❖ Gosod y fframwaith llywodraethu  

❖ Sefydlu diwylliant sefydliadol a datblygiad  

❖ Llywio'r parodrwydd i dderbyn risg a goruchwylio risgiau strategol 

❖ Meithrin perthynas gref â rhanddeiliaid allweddol a phartneriaid  

❖ Cyflawni nodau ac amcanion Iechyd Cyhoeddus Cymru yn llwyddiannus. 

Yn ogystal â'u rôl fel Aelodau'r Bwrdd, mae'r Cyfarwyddwyr Gweithredol hefyd yn gyfrifol 
am gyflawni swyddogaethau corfforaethol ac iechyd cyhoeddus Iechyd Cyhoeddus Cymru. 

Mae gan Iechyd Cyhoeddus Cymru bum Pwyllgor Bwrdd: 

❖ Y Pwyllgor Archwilio a Llywodraethu Corfforaethol 

❖ Y Pwyllgor Ansawdd, Diogelwch a Gwella  

❖ Y Pwyllgor Datblygu Sefydliadol a Phobl  

❖ Y Pwyllgor Gwybodaeth, Ymchwil a Hysbysrwydd  

❖ Y Pwyllgor Tâl a Thelerau Gwasanaeth.  

Prif Weithredwr (a Swyddog Cyfrifol) y sefydliad sy'n gyfrifol am gynnal strwythurau a 
gweithdrefnau llywodraethu priodol. Mae'r Prif Weithredwr wedi sefydlu Tîm Gweithredol 
ar gyfer gweithredu cyfrifoldebau dirprwyedig ar y cyd (yn ychwanegol at yr atebolrwydd 
a'r cyfrifoldebau unigol dirprwyedig sydd gan bob Cyfarwyddwr yn y Tîm Gweithredol 
gyda'u portffolios priodol). 

Gallwch weld ein cyfarfodydd Bwrdd yma. 

3.3 Partneriaethau strategol 

Mae gweithio mewn partneriaeth yn hanfodol er mwyn cyflawni ein strategaeth yn 
llwyddiannus. Rydym wedi sefydlu nifer o bartneriaethau strategol a gweithredol dros y 
blynyddoedd diwethaf i'n helpu i gyflawni ein huchelgeisiau a'n gwasanaethau craidd. Mae 
hyn wedi cynnwys partneriaethau ar ffurf memoranda o ddealltwriaeth gyda phlismona a 
chyfiawnder troseddol yng Nghymru a chydag Adnoddau Naturiol Cymru, ac amrywiaeth 
eang o berthnasoedd ar draws nifer fawr o sectorau a sefydliadau. 

Dros y blynyddoedd diwethaf, rydym wedi treulio cryn dipyn o amser yn ymgysylltu â’n 
partneriaid academaidd yng Nghymru gan ganolbwyntio ar gydweithio i wella iechyd y 
boblogaeth yng Nghymru. 

3.4 Strwythur a maint  

Ein dyraniad ariannol craidd ar gyfer 2024/25 yw £143.703 miliwn, sy'n cynnwys dyraniad 
COVID-19 cylchol, a chyfalaf strategol o £2.851 miliwn. Fe wnaeth nifer y staff n ogystal â’n 
costau gweithredu gynyddu yn ystod pandemig y Coronafeirws, o ganlyniad i fuddsoddiad 
ychwanegol gan Lywodraeth Cymru. Mae hyn wedi digwydd yn bennaf drwy gyflwylno 
achosion busnes cyfalaf a refeniw i Lywodraeth Cymru, yn canolbwyntio ar gryfhau 
ymhellach ein swyddogaethau microbioleg a diogelu iechyd. 

https://phw.nhs.wales/about-us/board-and-executive-team/board-committees/committee-meetings/audit-and-corporate-governance-committee/
https://phw.nhs.wales/about-us/board-and-executive-team/board-committees/committee-meetings/quality-safety-and-improvement-committee/
https://phw.nhs.wales/about-us/board-and-executive-team/board-committees/committee-meetings/people-and-organisational-development-committee/
https://phw.nhs.wales/about-us/board-and-executive-team/board-committees/committee-meetings/knowledge-research-and-information-committee/
https://phw.nhs.wales/about-us/board-and-executive-team/board-committees/committee-meetings/renumeration-and-terms-of-service-committee/
https://icc.gig.cymru/amdanom-ni/y-bwrdd-ar-tim-gweithredol/papuraur-bwrdd/board-meetings/20242025/26-medi-2024-cyfarfod-cyffredinol-blynyddol/

Fel rhan o'r gwaith o ddatblygu ein Cynllun Strategol ariannol cytbwys (Cynllun Tymor 
Canolig Integredig) ar gyfer 2024 - 2027, fe wnaethom nodi arbedion effeithlonrwydd o 2% 
yn erbyn cyfanswm y gwariant. Defnyddiwyd hyn i ariannu pwysau o ran costau ac i 
ailddyrannu adnoddau ar gyfer buddsoddiad strategol i'n helpu i gyflawni ein strategaeth. 

Darperir trosolwg o'n strwythur sefydliadol, fel ym mis Ebrill 2024, yn atodiad B. Mae'n nodi 
strwythur presennol ein Tîm Gweithredol a'n swyddogaethau allweddol. Fel sefydliad, 
rydym wedi tyfu o 1,802 o staff cyfwerth ag amser llawn yn 2019/20 i 1,971 o staff cyfwerth 
ag amser llawn ym mis Mawrth 2024 (ac eithrio Gweithrediaeth y GIG fel endid sy’n cael ei 
letya). 

 

 

3.5 Ein Pobl 

Ar 30 Ebrill 2025, ac eithrio Gweithrediaeth y GIG, roedd cyfanswm o 2,197 aelod o staff yn 
Iechyd Cyhoeddus Cymru: 

❖ mae cyfran uwch o fenywod na dynion yn gweithio yn ein sefydliad (74% o fenywod o 
gymharu â 26% o ddynion) 

❖ mae'r nifer fwyaf o staff rhwng 36 a 45 oed (28%), gyda'r nifer lleiaf o staff yn 20 oed 
neu'n iau (0.14%) 

❖ o blith y rhai a ddatgelodd eu cred grefyddol, Cristnogaeth yw crefydd y nifer fwyaf o 
staff. Fodd bynnag, mae staff hefyd yn cynrychioli credoau crefyddol eraill fel 
Bwdhaeth, Hindŵaeth, Islam, Iddewiaeth a Sikhiaeth 

❖ mae mwy o staff Gwyn (80.%), o'i gymharu â staff Du, Asiaidd a Lleiafrifoedd Ethnig 
(10%) 

❖ mae llai o aelodau staff sydd wedi datgelu bod ganddynt anabledd (8%) o'i gymharu 
â'r rhai nad oes ganddynt anabledd (80%). 

Mae gennym saith rhwydwaith staff sydd â’r bwriad o ddwyn ynghyd staff sydd â 
nodweddion cyffredin (megis rhywedd, hil, treftadaeth ddiwylliannol, hunaniaeth rhywedd, 
cyfeiriadedd rhywiol, ffydd, oedran ac anabledd) mewn man diogel a chynnig amrywiaeth o 
gyfleoedd i'w haelodau. Mae’r rhain yn cynnwys: 

❖ Enfys (Rhwydwaith LHDTC+) sy’n anelu at ddarparu gofod cefnogol, cynhwysol, 
diogel a chyfrinachol i bob person Lesbiaidd, Hoyw, Deurywiol, Traws, Anneuaidd, 
Rhyngryw, Cwiar, Ace, Aro a phobl amrywiol, a chynghreiriaid.  

❖ Rydym yn Gofalu (Rhwydwaith Gofalwr) sy'n caniatáu i bobl ddod ynghyd er mwyn 
dod i adnabod gofalwyr eraill yn y sefydliad a rhannu, trafod a meddwl am ffyrdd y 
gallwn fod yn weithle cefnogol i'r rhai sydd â chyfrifoldebau gofalu.  

❖ Rhwydwaith Menywod sy’n anelu at ymgysylltu â staff, a rhwydweithiau amrywiaeth, 
ledled y sefydliad i godi ymwybyddiaeth, darparu cymorth i gymheiriaid, a hyrwyddo 
materion sy'n effeithio ar ei aelodau. Mae gan y rhwydwaith ddau faes ffocws 
allweddol: iechyd menywod (megis, tlodi mislif a menopos) a diogelwch menywod. 

❖ Rhwydwaith REACH (Hil, Ethnigrwydd a Threftadaeth Ddiwylliannol) sy’n anelu at 
ddarparu amgylchedd diogel a chyfrinachol i staff lleiafrifoedd ethnig gwrdd â staff 
lleiafrifoedd ethnig eraill a rhannu profiadau, barn, pryderon a syniadau.  

❖ Porffor (Rhwydwaith Staff Anabl a’r Isgrŵp Niwroamrywiaeth) sy’n anelu at ddwyn 
ynghyd staff ag anabledd gweladwy neu anweladwy, megis nam corfforol, salwch 
meddwl, cyflwr datblygiadol, neu unrhyw gyflwr arall a gwmpesir gan ddeddfwriaeth 
anabledd (naill ai wedi'i ddatgan neu heb ei ddatgan) mewn ffordd anffurfiol a 
hamddenol i rannu profiadau i helpu ei gilydd i gyrraedd eu potensial llawn.  

❖ Ymlaen (Rhwydwaith y Gymraeg) sy’n cefnogi staff i ddysgu a defnyddio eu Cymraeg, 
ar ba bynnag lefel y maent yn teimlo'n gyfforddus â hi. Mae’r rhwydwaith yn anelu at 
hydu a gwella’r defnydd o’r Gymraeg ar draws y sefydliad. 

❖ Rhwydwaith Dynion sydd â’r bwriad o ddarparu amgylchedd diogel a dibynadwy er 
mwyn hwyluso sgyrsiau, cefnogi a chyfeirio staff.  

 

3.6. Gweithrediaeth y GIG  

Sefydlwyd Gweithrediaeth GIG Cymru ar 1 Ebrill 2023  o dan adain Iechyd Cyhoeddus Cymru 
a chaiff y corff ei reoli a'i oruchwylio gan Lywodraeth Cymru. Mae'n destun cytundeb cynnal 
ffurfiol, a lofnodwyd gan y Bwrdd. Cyhoeddwyd y penderfyniad i sefydlu swyddogaeth 
weithredol am y tro cyntaf yn Cymru Iachach yn 2018, a chafodd hynny ei ailgadarnhau yn y 
Rhaglen Lywodraethu ddiweddaraf. Roedd y penderfyniad hwn yn seiliedig ar ganfyddiadau 
ac argymhellion Adolygiad Ansawdd y Sefydliad ar gyfer Cydweithrediad a Datblygiad 
Economaidd (OECD) yn 2016 ac Adolygiad Seneddol 2018 o ddyfodol hirdymor Iechyd a 
Gofal Cymdeithasol. Galwodd y ddau adolygiad am ganolbwynt cryfach, capasiti trawsnewid 
ychwanegol a symleiddio strwythurau cyfredol.  

3.7. Covid-19 (gan gynnwys Ymchwiliad Cyhoeddus y DU)  

Chwaraeodd Iechyd Cyhoeddus Cymru ran allweddol yn gwaith o gefnogi'r cyhoedd, 
Llywodraeth Cymru a phartneriaid amlasiantaeth yn ystod ymateb Cymru i Covid-19. 
Darparwyd arweinyddiaeth system gennym drwy roi cyngor, gwybodaeth, deallusrwydd a 
chymorth arbenigol ac awdurdodol ar iechyd y cyhoedd. Roedd hyn yn golygu gweithio 
gydag amrywiaeth o bartneriaid yn y DU ac yn rhyngwladol, ynghyd â darparu gwybodaeth 
i'r cyhoedd drwy ystod o sianeli cyfathrebu.   

Roedd ein prif gyfrifoldebau’n cynnwys: 

❖ Rhoi cyngor iechyd cyhoeddus i Lywodraeth Cymru i gefnogi datblygiad polisi (e.e. 
Cynllun Ymateb Gwarchod Iechyd y Cyhoedd a mewnwelediad ymddygiadol) 

❖ Datblygu a lledaenu gwybodaeth am wyliadwriaeth a deallusrwydd i'r system 
ehangach (e.e. adroddiadau gwyliadwriaeth Covid-19) 

❖ Darparu swyddogaethau a gwasanaethau iechyd cyhoeddus allweddol (e.e. diogelu 
iechyd ac ymateb a rheolaeth yr adran microbioleg ar frigiadau) 

❖ Ymgymryd â gwaith ymchwil, gwerthuso a dadansoddi tystiolaeth ryngwladol i lywio 
polisi a chefnogi ymateb parhaus Cymru mewn perthynas ag effeithiau uniongyrchol 
yr haint ei hun a'r niwed uniongyrchol ac anuniongyrchol ehangach i'r boblogaeth o 
ganlyniad i'r pandemig. 

https://llyw.cymru/sites/default/files/publications/2021-10/cynllun-y-gaeaf-ar--gyfer-iechyd-a-gofal--cymdeithasol-2021-i-2022.pdf

Sefydlwyd trefniadau llywodraethu a rheoli mewnol gennym hefyd i sicrhau ein bod yn gallu 
ymateb yn effeithiol i unrhyw geisiadau gan Ymchwiliad Cyhoeddus y DU i Covid-19. Roedd 
hyn yn cynnwys sicrhau cynrychiolaeth gyfreithiol, sefydlu'r prosesau a'r gweithdrefnau ar 
gyfer datblygu ac ymateb i unrhyw geisiadau, datblygu archif ar gyfer dogfennaeth 
allweddol a sicrhau bod trefniadau ar waith i gefnogi’r staff (y cafodd hyn effaith 
uniongyrchol ac anuniongyrchol arnynt).  

3.8. Cynllunio ar gyfer Argyfyngau 

Rydym yn ymatebydd Categori 1, fel y'i diffinnir gan y Ddeddf Argyfyngau Sifil Posibl (2004), 
ac felly yn chwarae rhan allweddol mewn perthynas â'r gwaith paratoi ar gyfer, ac ymateb i, 
unrhyw ddigwyddiad brys a mawr.  

Mae hyn yn ei gwneud yn ofynnol i ni fodloni ystod o ddyletswyddau amddiffyn sifil fel y 
nodir gan y Ddeddf (gweler adran 8), gan gynnwys:  

❖ asesu risg i lywio cynllunio 

❖ datblygu Cynllun Ymateb Iechyd Cyhoeddus Cymru i Argyfyngau  

❖ sefydlu trefniadau rheoli parhad busnes ar gyfer Iechyd Cyhoeddus Cymru 

❖ rhoi trefniadau ar waith i sicrhau bod gwybodaeth ar gael i'r cyhoedd am faterion 
amddiffyn sifil a chynnal trefniadau i rybuddio, hysbysu a chynghori'r cyhoedd os bydd 
argyfwng 

❖ rhannu gwybodaeth a chydweithredu ag ymatebwyr lleol eraill i wella cydlynu. 

Cymeradwywyd ein fersiwn ddiweddaraf o'n Cynllun Ymateb i Argyfwng gan y Bwrdd ym 
mis Mai 2023. Mae'r cynllun yn disgrifio rolau a chyfrifoldebau'r sefydliad mewn ymateb i 
argyfwng neu ddigwyddiad mawr, yn ogystal â darparu fframwaith ar gyfer ei drefniadau 
gweithredu a dadweithredu, strwythurau gorchymyn a rheoli, a threfniadau adfer. Profwyd 
y Cynllun (Ymarfer CYHYRAETH) ar 30 Ionawr 2024. 

4. Strategaeth a blaenoriaethau  

4.1. Gweithio gyda'n gilydd ar gyfer Cymru Iachach   

Cyhoeddwyd ein strategaeth, 'Gweithio gyda'n gilydd ar gyfer Cymru Iachach' ym mis Mai 
2023. Mae'n nodi ein gweledigaeth ar gyfer sicrhau dyfodol iachach i Gymru erbyn 2035. 
Cafodd hyn ei lywio gan waith ymgysylltu sylweddol â'r cyhoedd, rhanddeiliaid a staff, 
ynghyd â'r heriau iechyd cyhoeddus allweddol a chyfleoedd sy'n wynebu Cymru.  

Mae ein strategaeth yn nodi ein hymateb i'r heriau hyn drwy gyflawni ein chwe blaenoriaeth 
strategol (gweler isod). Mae'n hanfodol deall ein cynnydd tuag at ein gweledigaeth ar gyfer 
dyfodol lle mae pobl yn byw bywydau hirach ac iachach. O ganlyniad, rydym wedi nodi'r 
canlyniadau iechyd cyffredinol a welwn i ddylanwadu arnynt a'u cefnogi. Hynny yw: 

❖ Cynyddu'r disgwyliad oes iach a chau’r bwlch disgwyliad oes iach rhwng y lleiaf a'r 
mwyaf difreintiedig.  

Rydym yn gweithio'n agos gydag ystod o bartneriaid cenedlaethol a rhyngwladol, gan 
gynnwys rhwydweithiau, fel Cymdeithas Ryngwladol Sefydliadau Iechyd Cyhoeddus 
Cenedlaethol (IANPHI), er mwyn cyflawni ein strategaeth. Yn ystod 2023/24, cytunodd y 
Bwrdd ar gyfres o bartneriaid strategol a fydd yn hanfodol i ni er mwyn cydweithio ar 
faterion a heriau allweddol. Byddwn yn ffurfioli'r trefniadau hyn yn 2024/25.   

https://icc.gig.cymru/amdanom-ni/gweithio-gydan-gilydd-ar-gyfer-cymru-iachach/phw-ein-strategaeth-hirdymor-pdf/
https://www.llyw.cymru/adroddiad-ar-amcanestyniadau-tystiolaeth-iechyd-ac-argymhellion-polisi?_gl=1*1jmqx8y*_ga*MTQ4NDY1NDA0NS4xNzEwMjg1OTcz*_ga_L1471V4N02*MTcxNTAyNDk4Mi4zMy4xLjE3MTUwMjc0MDYuMC4wLjA.

4.2. Blaenoriaethau strategol 

Ein chwe blaenoriaeth strategol yw: 

❖ Dylanwadu ar benderfynyddion ehangach iechyd 

Penderfynyddion ehangach iechyd sy’n gyrru ein profiadau iechyd yng Nghymru ac yn 
ogystal â chyfrannu at y bwlch anghydraddoldebau, maent hefyd yn cyfrannu at gyfran 
sylweddol o farwolaethau cynnar a salwch y boblogaeth. Bydd Iechyd Cyhoeddus Cymru yn 
gweithio ar lefel genedlaethol, a chyda phartneriaid yn lleol ac yn rhyngwladol, i hyrwyddo, 
ysgogi a llywio camau gweithredu’n ymwneud â’r penderfynyddion ehangach drwy raglen o 
weithgarwch wedi’i flaenoriaethu. 

❖ Hybu llesiant meddyliol a chymdeithasol  

Bydd pobl sy'n mwynhau lefelau uchel o lesiant meddyliol mewn gwell sefyllfa i hybu eu 
hiechyd a'u llesiant eu hunain. Byddwn yn canolbwyntio ar benderfynyddion masnachol 
iechyd, llesiant seicolegol, deallusrwydd emosiynol a ffurfio perthnasoedd iach. Bydd ein 
gwaith yn canolbwyntio ar dystiolaeth i weithredu’n effeithiol er mwyn cefnogi polisi, 
deddfwriaeth a chamau gweithredu ar draws y system, ynghyd â gwaith penodol ar 
brofiadau niweidiol yn ystod plentyndod ac atal trais.  

❖ Hybu ymddygiad iach  

Ein ffocws o dan y flaenoriaeth hon yw ymgymryd â chamau gweithredu i fynd i'r afael ag 
ymddygiad sy’n arwain at farwolaeth gynnar ac anabledd. Caiff hyn ei lywio gan y dystiolaeth 
a'r data ar iechyd pobl Cymru, ynghyd â chefnogi’r gwaith o gyflawni blaenoriaethau 
Gweinidogol a pholisi Llywodraeth Cymru. Bydd y meysydd penodol y byddwn yn 
canolbwyntio arnynt yn cynnwys tybaco, gordewdra a gweithgaredd corfforol.   

❖ Cefnogi’r gwaith o ddatblygu system iechyd a gofal gynaliadwy sy'n canolbwyntio 
ar atal ac ymyrryd yn gynnar   

Mae'r system iechyd a gofal o dan bwysau dybryd ar hyn o bryd, ac mae gan Iechyd 
Cyhoeddus Cymru rôl allweddol i'w chwarae wrth gefnogi'r system yn y tymor byr a'r tymor 
hwy. Byddwn yn canolbwyntio ar gefnogi trawsnewidiad ac ymgorffori gwaith atal yn y maes 
gofal sylfaenol, defnyddio data a datrysiadau digidol i ddarparu gwybodaeth amserol a 
darparu cymorth iechyd cyhoeddus ar ffurf gofal iechyd arbenigol.  

❖ Darparu gwasanaethau iechyd cyhoeddus rhagorol i sicrhau’r canlyniadau iechyd 
gorau posibl i'r boblogaeth   

Byddwn yn canolbwyntio ar ddarparu ein gwasanaethau iechyd cyhoeddus craidd yn 
effeithiol, gan gynnwys rhaglenni sgrinio cenedlaethol a’r gwasanaethau diogelu iechyd a 
microbioleg. Yn ogystal â hynny, byddwn yn parhau i sganio’r gorwelion ehangach a rheoli’r 
gwaith diogelu iechyd a bygythiadau amgylcheddol. Byddwn hefyd yn cefnogi'r system 
iechyd a gofal cymdeithasol ehangach drwy ddarparu cymorth iechyd cyhoeddus arbenigol 
mewn cysylltiad â materion allweddol, gan gynnwys  brechu ataliol, heintiau sy’n gysylltiedig 
â gofal iechyd ac ymwrthedd gwrthficrobaidd. 

❖ Mynd i'r afael ag effeithiau newid hinsawdd ar iechyd cyhoeddus  

Yn 2021, datganodd Sefydliad Iechyd y Byd mai newid hinsawdd yw'r bygythiad unigol 
mwyaf sy'n wynebu’r ddynoliaeth. Mae gan Iechyd Cyhoeddus Cymru ran allweddol i'w 
chwarae mewn cysylltiad â mynd i'r afael ag effeithiau newid hinsawdd ar iechyd y cyhoedd. 

Byddwn yn gwneud hyn drwy ddarparu cyngor technegol a chymorth i bartneriaid, gan 
gynnwys gwyddor ymddygiadol, gwyliadwriaeth, cyfathrebu a pholisi. 

4.3. Y ffocws yn 2025/26  

Cafodd ein Cynllun Strategol (a elwir hefyd yn Gynllun Tymor Canolig Integredig) ei 
gymeradwyo gan ein Bwrdd a'i gyflwyno i Lywodraeth Cymru ym mis Mawrth 2025. Mae'n 
nodi'r camau y byddwn yn eu cymryd dros y tair blynedd nesaf i gyflawni ein strategaeth a'n 
blaenoriaethau strategol, a nodir uchod.  

Mae'n cynnwys camau gweithredu mewn meysydd strategol allweddol: 

❖ Gweithredu rhaglenni iechyd y cyhedd allweddol fel Mynd i'r Afael â Diabetes Gyda'n 
Gilydd, Dull Ysgol Gyfan ar gyfer Llesiant Emosiynol a Meddyliol a Rhwydwaith 
Ysgolion Cymru sy’n Hybu Iechyd a Lles  

❖ Darparu ein gwasanaethau iechyd y cyhoedd clinigol craidd, gan gynnwys sgrinio, 
microfioleg a diogelu iechyd 

❖ Gweithredu datblygiadau strategol alleddol (yn amodol ar gyllido) gan gynnwys 
sgrinio canser yr ysgyfaint a System Diogelu Iechyd Digidol 

❖ Datblygu system wyliadwriaeth newid hinsawdd i fonitro risgiau hinsawdd ac 
effeithiau iechyd 

❖ Gweithredu ein hagenda trawsnewud Digidol a Data, gan gynnwys mudo data, 
datblygiadau systemau, ac awtomeiddio / Deallusrwydd Artiffisial  

❖ Gweithredu’r Ddyletswydd Ansawdd, ein Strategaeth Pobl ar ei newydd wedd a 
ffocws parhaus ar wella gwasanaethau. 

Fel rhan o ddatblygiad ein cynlluniau ar gyfer 2025/26, fe wnaethom ddiweddaru ein risgiau 
strategol (gweler Atodiad C).  

5. Cyfarwyddiaethau a swyddogaethau allweddol  

5.1. Gwasanaethau Diogelu Iechyd a Sgrinio 

❖ Rydym yn darparu saith rhaglen sgrinio genedlaethol, ac yn rheoli Rhwydwaith 
Clinigol Sgrinio Cynenedigol Cymru, i gynorthwyo i ganfod, i atal a thrin clefydau yn 
gynnar. Mae ein ffocws yn cynnwys sicrhau y caiff rhaglenni eu cyflwyno'n ddiogel ac 
i safonau ansawdd y cytunwyd arnynt, adfer rhaglenni a gafodd eu gohirio yn ystod 
Covid-19. Yn ogystal, mae ein ffocws ar sicrhau bod gwelliannau allweddol yn cael eu 
datblygu yn unol ag argymhellion Pwyllgor Sgrinio Cenedlaethol y DU, megis parhau 
i wneud y mwyaf o raglen sgrinio'r coluddyn, ac archwilio dulliau i wella'r nifer sy'n 
manteisio a lleihau'r anghydraddoldeb yn y nifer sy’n ei ddefnyddio.   

❖ Rydym yn amddiffyn y cyhoedd rhag niwed drwy ddarparu gwybodaeth a chyngor a 
gweithredu i ddiogelu pobl rhag heintiau a pheryglon amgylcheddol. Rydym yn 
gwneud hyn drwy ein His-adran Diogelu Iechyd sy'n darparu gwasanaethau arbenigol 
rhagweithiol ac adweithiol mewn ymateb i glefydau heintus a bygythiadau 
amgylcheddol ar sail Cymru gyfan. Mae’r timau allweddol yn cynnwys Iechyd 
Cyhoeddus Amgylcheddol, Y Ganolfan Wyliadwriaeth ar gyfer Clefydau 
Trosglwyddadwy, Rhaglen Frechu yn erbyn Clefydau Ataliadwy ac Iechyd 
Cynhwysiant.    

https://phw.nhs.wales/about-us/board-and-executive-team/board-papers/board-meetings/20232024/28-march-2024/board-papers-28-march-2024/4-2-phw-2024-03-28-our-strategic-plan-imtp-2024-2027-v2-210324-pdf/

❖ Mae'r tîm Parodrwydd am Argyfwng, Cydnerthedd ac Ymateb i Argyfyngau (EPRR) 
yn cefnogi ac yn cydlynu trefniadau parhad busnes ac ymateb i ddigwyddiadau ac 
argyfyngau mawr y sefydliad drwy ddatblygu cynlluniau a gaiff eu profi a'u hymarfer 
yn barhaus o fewn y sefydliad a chyda phartneriaid ymateb allanol. 

❖ Rydym yn darparu Rhwydwaith Microbioleg, gan gynnwys Gwasanaethau 
Microbioleg Arbenigol a Chyfeirio, i gefnogi diagnosteg, gwyliadwriaeth, a chanfod 
a rheoli achosion. Mae ein rhwydwaith yn darparu gwasanaeth heintiau diagnostig 
achrededig cynhwysfawr i Gymru sy'n canolbwyntio ar brofion cyflym lleol i gleifion, 
lle bo hynny'n briodol, wedi’i gefnogi gan brofion rheolaidd sy’n defnyddio 
technolegau modern (tua 1.7 miliwn o sbesimenau y flwyddyn, nad ydynt yn rhai 
Covid).  

❖ Rydym yn canolbwyntio ar arloesi a sicrhau gwell canlyniadau i bobl Cymru, yn 
enwedig drwy ddarparu ein Rhaglen Genomeg Iechyd Cyhoeddus. 

❖ Mae Swyddfa'r Cyfarwyddwr Meddygol yn cefnogi meddygon, deintyddion, ac 
arbenigwyr ac ymarferwyr amlddisgyblaethol ym maes iechyd a haint y cyhoedd, 
mewn perthynas ag arfarnu, ailddilysu a chynllunio swyddi proffesiynol. Mae'r 
Swyddfa’n hwyluso ac yn cydlynu datblygiad proffesiynol ar gyfer arbenigwyr ac 
ymarferwyr ac yn cefnogi hyfforddeion arbenigol ym maes iechyd y cyhoedd a 
microbioleg/clefydau heintus.  

 

5.2. Iechyd a Llesiant 

❖ Gwella iechyd: darparu gwybodaeth, cyngor a gweithredu ar draws sectorau i hybu 
iechyd, atal clefydau a lleihau anghydraddoldebau iechyd. Mae hyn yn cynnwys 
cynhyrchu ac asesu tystiolaeth, a chynghori a dylanwadu ar bolisi (e.e. dylanwadu ar 
ddeddfwriaeth, polisi a strategaeth sy'n effeithio ar atal clefydau cronig mewn 
meysydd allweddol fel Tybaco, Gordewdra, Blynyddoedd Cynnar, Addysg a Gofal 
Sylfaenol). Rydym hefyd yn datblygu, yn arwain ac yn rheoli’r defnyddio'r system, gan 
gynnwys drwy ddylunio rhaglenni cenedlaethol, ynghyd â gwerthuso, gwella a 
thrawsnewid meysydd allweddol (e.e. Helpa fi i stopio). Yn ogystal â hynny, rydym yn 
arwain gwaith cydlynu cenedlaethol ar ymyriadau iechyd cyhoeddus allweddol (e.e. 
Cynllun Atgyfeirio Cleifion i Wneud Ymarfer Corff). 

❖ Gofal sylfaenol, cymunedol ac integredig: gan weithio ochr yn ochr â phartneriaid 
allweddol rydym yn gweithio i ddylanwadu ar wella iechyd y boblogaeth drwy 
leoliadau gofal sylfaenol. Rydym yn cefnogi ein partneriaid i gyflawni cynlluniau 
cenedlaethol ar gyfer trawsnewid gofal sylfaenol a chymunedol yng Nghymru, 
datblygu dulliau cydgysylltiedig o atal mewn gofal sylfaenol a chymunedol (e.e. 
Rhaglen Atal Diabetes Cymru Gyfan) a chefnogi ac arwain ar wella iechyd y geg a 
gwasanaethau deintyddol yng Nghymru.  

❖ Uned Penderfynyddion Iechyd Ehangach: cynyddu dylanwad y system iechyd 
cyhoeddus ar benderfynyddion iechyd ehangach. Rydym yn gwneud hyn drwy asesu, 
trosi a chyfathrebu'r sylfaen dystiolaeth, a datblygu rhwydweithiau a pherthnasoedd 
dylanwadol. Yn ogystal, rydym yn darparu arbenigedd, dylanwadu ar bolisi ac 
ymarfer, gan gyfrannu at ymchwil a dangos effaith drwy wthio ffiniau o ran trosi 
theori yn ymarfer. Mae'r Uned yn cydlynu rhaglen genedlaethol sy'n gweithio gyda'r 
Bwrdd Gwasanaethau Cyhoeddus o'r enw, 'Llunio Lleoedd ar gyfer Llesiant i Gymru', 
a ariennir ar y cyd â'r Sefydliad Iechyd. Mae hefyd yn cydlynu ac yn arwain 

Rhwydwaith Iechyd Cyhoeddus Cymru, sy'n rhwydwaith cenedlaethol o dros 2,500 o 
bobl sydd â diddordeb mewn iechyd cyhoeddus ledled Cymru. 

5.3. Polisi ac Iechyd Rhyngwladol 

❖ Y Tîm Polisi sy’n cynhyrchu, yn cyfuno ac yn cyfathrebu’n effeithiol fewnwelediad 
sy’n seiliedig ar gamau gweithredu a thystiolaeth. Rydym yn defnyddio hyn i 
hyrwyddo gwaith ar lunio polisïau sy’n diogelu ac yn hybu iechyd a llesiant pawb yng 
Nghymru, yn awr ac ar gyfer cenedlaethau’r dyfodol. 

❖ Dynodwyd statws Canolfan Gydweithredol Sefydliad Iechyd y Byd (WHO) ar 
'Fuddsoddi ar gyfer Iechyd a Llesiant' (WHO CC) i Iechyd Cyhoeddus Cymru ym mis 
Mawrth 2018 ac ailddynodwyd y stawts am bedair blynedd arall ym mis Mawrth 2022. 
Mae'r Ganolfan yn datblygu, yn casglu ac yn rhannu gwybodaeth ac offer ar sut orau 
i fuddsoddi mewn gwell iechyd, lleihau anghydraddoldebau, ac adeiladu cymunedau 
cryfach a mwy gwydn yng Nghymru, Ewrop a ledled y byd.  

❖ Mae’r Uned Gwyddor Ymddygiad (BeSci) yn darparu arbenigedd ar wyddor 
ymddygiad, ac yn ei hyrwyddo ac yn galluogi’r defnydd cynyddol ohoni, i wella a 
diogelu iechyd a llesiant a lleihau anghydraddoldebau iechyd yng Nghymru. Mae’r 
Uned yn cefnogi rhanddeiliaid yn y system iechyd y cyhoedd ehangach, i gyflawni 
newid sylweddol wrth wella canlyniadau iechyd a llesiant. 

❖ Mae’r Uned Gymorth Asesu Effaith ar Iechyd Cymru (WHIASU) yn cefnogi 
datblygiad y dull Asesiad o Effaith ar Iechyd (HIA) a’r defnydd effeithiol ohono yng 
Nghymru drwy feithrin partneriaethau a chydweithio â gwahanol sectorau. 

❖ Nod y Tîm Economeg a Gwerth Iechyd y Cyhoedd yw tynnu sylw at yr angen am 
fuddsoddiad a datblygiad cynaliadwy mewn iechyd a llesiant, gyda phwyslais ar 
degwch. Mae ffocws y tîm ar economeg iechyd, effaith ar lesiant, iechyd y cyhoedd 
ar sail gwerth, yr economi llesiant a'r economi sylfaenol. 

❖ Mae Hyb ACE Cymru yn cefnogi cymdeithas Cymru i helpu i greu Cymru sy’n 
ymwybodol o Brofiadau Niweidiol yn ystod Plentyndod (ACE) a gwneud Cymru'n 
arweinydd wrth fynd i’r afael â’r profiadau hyn, eu hatal a’u lliniaru.  

❖ Sefydlwyd Uned Atal Trais Cymru yn 2019, yn bartneriaeth rhwng Iechyd Cyhoeddus 
Cymru, Comisiynydd Heddlu a Throseddu De Cymru a Heddlu De Cymru. 

❖ Mae’r Ganolfan Ryngwladol Cydlynu Iechyd (IHCC) yn rhaglen waith unigryw i 
Gymru gyfan, gan ddwyn ynghyd yr holl Fyrddau Iechyd ac Ymddiriedolaethau GIG. 
Mae'n hyrwyddo ac yn hwyluso partneriaethau iechyd rhyngwladol, gan weithredu 
fel canolbwynt ar gyfer rhannu gwybodaeth, cyfnewid dealltwriaeth, cydweithredu 
a rhwydweithio ledled y DU, Ewrop a'r byd. 

❖ Mae’r Hwb Iechyd a Chynaliadwyedd yn gweithio i gefnogi Iechyd Cyhoeddus 
Cymru i wreiddio cynaliadwyedd ac ymateb i'r argyfyngau hinsawdd a natur. 

❖ Mae’r Tîm Prosiectau Arbenigol yn darparu arbenigedd ymchwil academaidd drwy 
bartneriaeth unigryw ag Uned Cydweithredu Iechyd y Cyhoedd ym Mhrifysgol 
Bangor. Mae'r tîm yn datblygu gwybodaeth am iechyd y cyhoedd drwy arolygon o 
ran poblogaeth, adolygiadau systematig, cyfosod tystiolaeth a gwerthusiadau.   

https://hybacecymru.com/
https://www.violencepreventionwales.co.uk/cy/

❖ Mae Adroddiad Statws Tegwch Iechyd Cymru (WHESRi) yn rhoi darlun deinamig 
cyfoes o anghydraddoldebau iechyd, eu baich, penderfynyddion a pholisïau 
cysylltiedig yng Nghymru, er mwyn llywio atebion a blaenoriaethu buddsoddiadau. 

5.4. Ymchwil, Data a Digidol  

Mae ein Cyfarwyddiaeth Ymchwil, Data a Digidol yn cefnogi iechyd y cyhoedd ledled Cymru 
drwy ddwyn data, dadansoddi, tystiolaeth, ymchwil a gwerthuso ynghyd i hybu 
dealltwriaeth a gwelliannau i iechyd y cyhoedd drwy: 

❖ Cynyddu capasiti a galluogrwydd gwyddor data, gwerthuso, ymchwil a gwybodaeth 
i gefnogi’r sefydliad orau; 

❖ Cyflawni’r cyfrifoldebau statudol yn effeithiol mewn perthynas â gwybodaeth iechyd 
ac ystadegau swyddogol; 

❖ Sefydlu dulliau effeithiol i gloddio am ddata, eu defnyddio a’u hintegreiddio yn y 
sefydliad, a data sydd gan bartneriaid eraill; 

❖ Cefnogi rhanddeiliaid allweddol i ddeall y poblogaethau y maent yn eu gwasanaethu 
er mwyn llywio gwelliannau cyffredinol ac wedi’u targedu i iechyd a llesiant drwy 
ddeallusrwydd, ymchwil a thystiolaeth am iechyd y boblogaeth; 

❖ Datblygu a darparu tystiolaeth am yr hyn sy’n gweithio mewn ffordd ddealladwy a 
hygyrch wedi’i theilwra i’r gynulleidfa;  

❖ Sefydlu dulliau effeithiol o greu a lledaenu gwybodaeth;  

❖ Darparu arweinyddiaeth system i gefnogi’r gwaith o ddatblygu ffynonellau  iechyd y 
cyhoedd academaidd, effeithiol ac uchelgeisiol yng Nghymru; a 

❖ Meithrin gallu a galluogrwydd mewn gwyddor data, deallusrwydd o ran iechyd y 
boblogaeth, ymchwil a gwerthuso.  

5.5. Gweithrediadau a Chyllid 

❖ Mae’r Is-adran Cyfathrebu yn darparu ystod o ddatrysiadau i helpu'r sefydliad i 
gyflawni canlyniadau cyfathrebu y cytunwyd arnynt. Rydym yn gwneud hyn drwy ein 
pedwar tîm (Mewnol a Chorfforaethol, Newyddion a Materion Allanol, Ymgyrchoedd 
Cyhoeddus a Chynllunio a Chyfathrebu Digidol) sy'n darparu arbenigedd proffesiynol 
ar draws ystod o ddisgyblaethau cyfathrebu.  

❖ Mae’r Is-adran Gwasanaethau Digidol yn cefnogi'r sefydliad o ran ei anghenion TG 
a gwasanaethau data. Mae iddo’r timau a ganlyn – Technoleg Gwybodaeth, 
Gwasanaethau Datblygu, Gwybodeg a Data, a Phrofiad y Defnyddiwr – ac mae’n 
gweithio i sicrhau bod gan y sefydliad y seilwaith, y systemau a'r seiberddiogelwch 
cywir ar waith i gyflawni ei waith. 

❖ Mae’r Is-adran Iechyd a Diogelwch Ystadau yn cefnogi gwaith datblygu 
amgylcheddau sy'n addas i'r diben ac yn cefnogi ffyrdd newydd o weithio sy'n 
ddiogel, yn gwella llesiant, sy'n amgylcheddol gynaliadwy ac yn rhoi gwerth am arian. 
Rydym yn gwneud hyn drwy gefnogi ystâd y sefydliad, arwain ar reoli a chydymffurfio 
â'r cynllun gwaith Iechyd a Diogelwch ac archwilio cyfleoedd i gyflawni ein nodau 
datgarboneiddio.  

❖ Diben yr Is-adran Cyllid yw sicrhau bod ymddygiad ariannol Iechyd Cyhoeddus 
Cymru yn annog, cymell ac ychwanegu gwerth drwy arwain y fframwaith sefydliadol 
effeithlon i sicrhau gwelliannau parhaus o ran costau; datblygu a gwneud y mwyaf o 
botensial incwm i'r sefydliad; a sicrhau bod y pum ffordd o weithio wedi'u 
hymgorffori yn y rhaglen waith cyllid.  

❖ Yr Is-adran Strategaeth, Cynllunio a Materion Corfforaethol sy’n arwain y gwaith 
o ddatblygu a goruchwylio gweithredu Strategaeth Hirdymor Iechyd Cyhoeddus 
Cymru drwy sicrhau bod y strategaeth yn iawn a bod ein cynlluniau'n gadarn. Rydym 
yn nodi'r newid sydd ei angen i gyflawni ein strategaeth, ac yn darparu rhaglenni 
allweddol drwy ein Swyddfa Rheoli Rhaglenni, ac yn sicrhau ei bod wedi'i ddylunio, 
ei rheoli a'i chynllunio'n effeithiol. Rydym yn darparu gwybodaeth reolaidd am y 
gwaith cynllunio er mwyn rhoi sicrwydd a chynorthwyo i wneud y penderfyniadau 
cywir. 

 

 

5.6. Datblygu Sefydliadol a Phobl 

Mae ein Cyfarwyddiaeth Datblygu Sefydliadol a Phobl yn chwarae rhan hanfodol wrth 
alluogi Iechyd Cyhoeddus Cymru i greu diwylliant bywiog, cynhwysol ac iach lle mae ein holl 
bobl yn cael eu cefnogi i ffynnu. Rydym wedi ymrwymo i greu a meithrin amgylchedd gwaith 
cadarnhaol, hyblyg a chynaliadwy. 

Ein dyhead yw bod yn sefydliad sy’n esiampl i eraill mewn perthynas â llesiant, lle mae ein 
staff yn cael eu cefnogi i sicrhau bod eu profiad o waith yn eu galluogi i fod yn iachach, yn 
hapusach mewn gwaith, ac yn gallu bod ar eu gorau. 

Ein prif nod yw gwella effeithiolrwydd sefydliadol drwy barhau i wella’r cyd-destun lle mae 
pobl yn gweithio ar lefelau sefydliadol, tîm ac unigol. 

5.7. Nyrsio, Ansawdd a Llywodraethu Integredig 

Cyfarwyddiaeth Nyrsio, Ansawdd a Llywodraethu Integredig (CNALlI/QNIG) yn galluogi, 
cynghori, cydweithio a chefnogi fel arbenigwyr pwnc mewn amrywiaeth o feysydd 
gwahanol. Mae'r Gyfarwyddiaeth yn cynnwys tair adran: Ansawdd a Nyrsio, Llywodraethu 
Integredig a'r Gwasanaeth Diogelu Cenedlaethol. 

Mae'r Is-adran Ansawdd a Nyrsio yn galluogi'r sefydliad i wneud gwahaniaeth ym meysydd 
Ansawdd, Diogelwch Cleifion, Gweithio i Wella a Phrofiad ac Ymgysylltu â Defnyddwyr y 
Gwasanaeth.  Mae ei Hwb Gwella ac Arloesi yn cefnogi'r sefydliad gyda phrosiectau gwella 
ansawdd ac arloesi mawr a bach, gan ymgorffori diwylliant o welliant a dysgu parhaus. Mae 
hefyd yn darparu'r swyddogaethau Archwilio Clinigol ac Ansawdd Corfforaethol, Diogelu a 
Haint, Atal a Rheoli ar gyfer y sefydliad. Yn olaf, mae'n darparu arweinyddiaeth broffesiynol 
ar gyfer Nyrsys Iechyd Cyhoeddus Cymru a Gweithwyr Proffesiynol Perthynol i Iechyd. 

Mae'r Is-adran Llywodraethu Integredig yn cefnogi'r broses o roi sicrwydd i'r Bwrdd, ei 
bwyllgorau, a'r Tîm Gweithredol ein bod yn gwneud y pethau iawn, yn y ffordd iawn, i'r bobl 
iawn. Mae'n darparu cefnogaeth a chyngor proffesiynol ar Lywodraethu Gwybodaeth, 
Rheoli Risgiau a Rheoli Cofnodion.  

Tîm o weithwyr diogelu proffesiynol dynodedig yn GIG Cymru yw’r Gwasanaeth Diogelu 
Cenedlaethol (NSS) sy'n darparu arbenigedd, ymarfer safonedig, hyfforddiant cenedlaethol, 
a chanllawiau arbenigol i gydweithwyr, sefydliadau amlasiantaeth a'r llywodraeth i sicrhau 
bod plant, pobl ifanc ac oedolion yn cael eu hamddiffyn rhag camdriniaeth, esgeulustod a 
niwed y gellir ei osgoi. Y Gwasanaeth hwn sy’n cydlynu Rhwydwaith Diogelu GIG Cymru – 
grŵp strategol gan GIG Cymru sy'n cynnwys aelodau o Ymddiriedolaethau a Byrddau Iechyd, 
Llywodraeth Cymru a rhanddeiliaid allweddol eraill. Mae'r Rhwydwaith yn darparu llwyfan 
ar gyfer 'cymuned ymarfer', sef amgylchedd cyfoethog ar gyfer cydweithio, dysgu a chreu 
gwybodaeth newydd, sganio gorwelion, rhannu heriau, datrys problemau, arloesi a rhannu 

arfer gorau, cysylltu polisi lleol a chenedlaethol i ddatblygu dull cydweithredol o wella 
darpariaeth diogelu ar draws y GIG yng Nghymru.  

5.8. Uned Fusnes y Bwrdd   

Mae Uned Fusnes y Bwrdd yn cefnogi'r Bwrdd, Pwyllgorau'r Bwrdd, y Tîm Gweithredol a'r 
Tîm Arwain i sicrhau cydymffurfiaeth sefydliadol â'n swyddogaethau a'n cyfrifoldebau 
llywodraethu corfforaethol.  

Yn ogystal â darparu ystod lawn o gymorth ysgrifenyddol i'n holl gyfarfodydd llywodraethu, 
mae'r Uned hefyd yn darparu cymorth gweinyddol, cymorth rheoli dyddiaduron, datblygu 
cynlluniau gwaith, olrhain camau gweithredu/ymatebion archwilio, rheoli adolygiadau polisi 
a goruchwylio gwaith gwerthuso perfformiad llywodraethu ar bob lefel.  

Yr Uned, hefyd, sy’n gyfrifol am gynnal Fframwaith Sicrwydd y Bwrdd, am gydlynu 
Datganiadau o Fuddiannau ar gyfer holl staff Iechyd Cyhoeddus Cymru ac am oruchwylio'r 
gwaith o ddiweddaru Polisïau a Gweithdrefnau i sicrhau bod gan y staff y wybodaeth 
ddiweddaraf i'w galluogi i gyflawni eu dyletswyddau.   

Atodiad A – Cip ar yrfaoedd Aelodau’r Bwrdd 

 

Pippa Britton OBE PLY yw Cadeirydd Iechyd Cyhoeddus Cymru, swydd mae 
hi wedi’I dal ers 1 Rhagfyr 2024. Cyn hynny, roedd Pippa yn Is-gadeirydd 
Bwrdd Iechyd Prifysgol Aneurin Bevan. 
 
Mae Pippa wedi cystadlu yn y gemau Paralympaidd ddwywaith ar dimau 
saethyddiaeth Cymru a Phrydain am 15 mlynedd a llwyddodd i gyrraedd y 
podiwm mewn chwe Phencampwriaeth y Byd a 24 o ddigwyddiadau 
rhyngwladol.  
 
Wrth gystadlu, roedd hefyd yn hyfforddwr a mentor i athletwyr y garfan 
ddatblygu a hi oedd yr athletwr para-saethyddiaeth cyntaf i fod yn aelod o 
bwyllgor Saethyddiaeth y Byd, gan gynrychioli saethwyr o bob cwr o'r byd.  
 
Mae Pippa wedi parhau i gyfrannu at chwaraeon yng Nghymru, gydag 
angerdd gwirioneddol am y cyfraniad y gall ei wneud, i chwaraeon yn ogystal 
â'r gymuned ehangach yng Nghymru. Yn 2023, dyfarnwyd OBE i Pippa am ei 
gwasanaethau i chwaraeon.    
 
Mae Pippa wedi gwasanaethu fel Cadeirydd Chwaraeon Anabledd Cymru, Is-
gadeirydd Chwaraeon Cymru, Is-gadeirydd Atal Camddefnyddio Cyffuriau y 
DU ac fel un o Aelodau Bwrdd Comisiwn Elusennau Cymru.   
  

 

Meysydd o ddiddordeb arbennig: Data a digidol 
 
Nick Elliott yw Cadeirydd Pwyllgor Archwilio a Llywodraethu Corfforaethol 
Iechyd Cyhoeddus Cymru ar hyn o bryd. 
 
Mae gan Nick ei ymgynghoriaeth reoli ei hun, yn arbenigo mewn Digidol ym 
maes Gofal Iechyd. Mae gan Nick gyfoeth o brofiad o'r sectorau cyhoeddus 
a phreifat.  Fel y Prif Swyddog Gwybodaeth cyntaf ar lefel Bwrdd yn NHS 
England, gwnaeth waith arloesol gydag arsylwadau electronig a dyfeisiau 
symudol wrth erchwyn y gwely.  Newidiodd yn llwyddiannus i fod yn Brif 
Swyddog Gweithredu yn y sector ysbytai, gan drawsnewid perfformiad 
nifer o ymddiriedolaethau'r GIG drwy ddod â phobl a data at ei gilydd.  Mae 
ganddo dros 15 mlynedd o brofiad ar lefel Bwrdd yn NHS England yn 
ogystal â phrofiad  blaenorol o weithgynhyrchu.  Yn dilyn ei gyfnod yn y 
GIG, prynodd ran mewn cwmni apiau clinigol arloesol a’i dyfu cyn ei werthu 
i ddarparwr EPR mawr yn y DU.  Symudodd Nick i ymgynghori fel partner yn 
un o ymgyngoriaethau Iechyd Digidol mwyaf blaenllaw'r DU lle roddodd 
gyngor i Lywodraeth Cymru, byrddau iechyd ac ymddiriedolaethau ar 
strategaethau a modelau gweithredu. 
 
Mae Nick bellach yn gweithredu o'i ymgynghoriaeth ei hun yn cefnogi 
arloeswyr gofal iechyd ac yn darparu cyngor strategol i Fyrddau'r GIG, 
rhaglenni trawsnewid mawr a darparu adolygiadau sefydliadol. Ar ôl 
dechrau ei yrfa fel dadansoddwr, mae Nick yn dal yn angerddol dros 
ddefnyddio data i helpu i yrru gwelliannau mewn iechyd a gofal. 

Clare Jenkins yw Is-gadeirydd Iechyd Cyhoeddus Cymru, swydd mae hi 
wedi’i dal ers 1 Mai 2024.  
 
Ymunodd Clare ag Iechyd Cyhoeddus Cymru ar ôl pum mlynedd yn 
Llywodraeth Cymru fel Cynghorydd Arbennig ar Iechyd a Gwasanaethau 
Cymdeithasol. Yn ystod y cyfnod hwnnw, bu Clare yn cefnogi gweinidogion 
ar draws pob maes busnes y llywodraeth a datblygu polisi a oedd yn 
ymwneud ag iechyd a gofal.  

Gweithiodd Clare, yn flaenorol, ar lefel uwch mewn sefydliadau aelodaeth, 
yn cynrychioli buddiannau staff a defnyddwyr gwasanaethau iechyd yn 
fwyaf diweddar fel Prif Weithredwr y Bwrdd Cynghorau Iechyd Cymuned. 

 Meysydd o ddiddordeb arbennig: Iechyd cyhoeddus 
 
Yr Athro Sian M. Griffiths CBE yw Cadeirydd Pwyllgor Gwybodaeth, 
Ymchwil a Gwelliant Iechyd Cyhoeddus Cymru. 

Drwy gydol ei gyrfa, mae Sian wedi cyfuno gwaith academaidd a 
gwasanaeth ym maes iechyd cyhoeddus ag amrywiaeth o rolau 
cenedlaethol a byd-eang. 

Fel cyn-Lywydd Cyfadran Iechyd y Cyhoedd y DU, tan 2005 roedd gyrfa Sian 
fel meddyg iechyd cyhoeddus yn y DU gydag amrywiaeth o brofiad ar lefel 
weithredol ac anweithredol. 

Mae ar hyn o bryd yn Athro Emeritws Iechyd Cyhoeddus ym Mhrifysgol 
Tsieina Hong Kong, Athro Gwadd yng Ngholeg Imperial Llundain, 
Cyfarwyddwr Cyswllt Public Health England a Dirprwy Gadeirydd 
GambleAware. 
 

 Meysydd o ddiddordeb arbennig: Y Trydydd Sector 
 
Kate yw Cadeirydd Pwyllgor Pobl a Datblygu Sefydliadol Iechyd Cyhoeddus 
Cymru. 

Kate yw Cyfarwyddwr Fforwm Rhieni a Gofalwyr Cymru Gyfan, sef y 
rhwydwaith cenedlaethol ar gyfer teuluoedd a gofalwyr pobl ag 
anableddau dysgu, sy’n ymgysylltu â dros 4,000 o deuluoedd ledled Cymru. 
Mae’n Gadeirydd Cynghrair Gofalwyr Cymru, cynrychiolydd Iechyd a Gofal 
Cymdeithasol Cyngor Partneriaeth y Trydydd Sector ac mae’n aelod o’r 
Grwpiau Cynghori Gweinidogol ar gyfer Gofalwyr a Phobl ag Anabledd 
Dysgu. Mae hefyd yn gwasanaethu ar grwpiau polisi’r Llywodraeth sy’n 
cwmpasu Fframweithiau Cenedlaethol ar gyfer Iechyd a Gofal 
Cymdeithasol, Iechyd y Cyhoedd, Partneriaethau Rhanbarthol, Arolygu, 
Diogelu a Hawliau Anabledd. Mae Kate hefyd yn aelod o Bwyllgor Cymru ar 
gyfer Cronfa Byw yn y Gymuned y Loteri Genedlaethol ac, am bum 
mlynedd, bu’n Ymddiriedolwr Cymru ar gyfer Family Fund UK. Mae gan 
Kate ddealltwriaeth gadarn o’r weinyddiaeth ddatganoledig yng Nghymru 
a’r cyfleoedd a’r heriau iechyd, cymdeithasol, diwylliannol ac economaidd y 
mae’n eu cyflwyno. Mae ganddi ymrwymiad cryf i'r Trydydd sector a grym 
ymgysylltu â'r gymuned, gan gredu bod ei natur unigryw ac amrywiol, wrth 
ei dwyn ynghyd â phartneriaid, yn rym gwirioneddol ar gyfer newid ac 
arloesi. 

Mae'n eiriolwr angerddol dros hawliau a dewis personol, ac mae ganddi 
ddiddordeb arbennig mewn anabledd dysgu a gofalwyr. Yn ofalwr i'w 
brawd sy'n byw ag anableddau dysgu difrifol ac awtistiaeth, mae ganddi 
ddealltwriaeth bersonol a phrofiad byw o'r model cymdeithasol o anabledd 
ac o'r materion anghydraddoldeb ehangach mewn cymdeithas yng 
Nghymru. 

 
 

Tamsin Ramasut 
Cyfarwyddwyr Anweithredol 

Meysydd o ddiddordeb arbennig: Cydraddoldeb ac amrywiaeth 
 
Mae Tamsin Ramasut yn bartner yn MELA Cymru, cangen Gymreig Menter 
Gymdeithasol MELA, gyda dros 20 mlynedd o brofiad yn rhychwantu'r 
sectorau preifat a chyhoeddus gartref ac yn rhyngwladol.  
 
Bu Tamsin yn gweithio ym maes datblygu cymunedol a thai ar gynllun 
adfywio tai gwerth £200 miliwn yn Tower Hamlets, Llundain. Cyn hynny, 
treuliodd 4 blynedd yng Ngholeg Prifysgol Llundain fel ymchwilydd ac 
ymgynghorydd yn canolbwyntio ar fodel ar gyfer bywoliaethau cynaliadwy 
trefol a gaiff bellach ei fabwysiadu'n eang yn rhyngwladol ac o fewn y DU.  
 
Mae’n siarad Cymraeg yn rhugl, a dychwelodd Tamsin i'w Chymru enedigol 
yn 2010, a chamu i’r busnes bwytai, gan sefydlu a rheoli dau fwyty 
ffyniannus yng Nghaerdydd. 
 

 Dr Tracey Cooper OBE yw Prif Weithredwr Iechyd Cyhoeddus Cymru.  

Mae gan Tracey brofiad sylweddol yn genedlaethol ac yn rhyngwladol ym 
maes rheoleiddio iechyd cyhoeddus, iechyd a gofal cymdeithasol a 
diwygio'r system iechyd. Mae ganddi brofiad helaeth o weithio gyda 
phartneriaid ar draws ffiniau sefydliadol i feithrin cysylltiadau cryf, 
effeithiol a phwrpasol i drawsnewid canlyniadau i'r boblogaeth. Mae hefyd 
yn gweithio'n agos gydag Ysgrifenyddion Cabinet / Gweinidogion ac uwch 
swyddogion ar lefel genedlaethol a rhyngwladol, ar draws ehangder 
Llywodraeth, ac mae wedi bod yn ymwneud yn weithredol ag iechyd byd-
eang am dros ugain mlynedd. Mae hyn wedi cynnwys gweithio'n agos gyda 
Sefydliad Iechyd y Byd, Cymdeithas Ryngwladol Sefydliadau Iechyd 
Cyhoeddus Cenedlaethol (IANPHI), Ysgrifenyddiaeth y Gymanwlad, Cyngor 
InterAction, fel Llywydd y Gymdeithas Ryngwladol dros Ansawdd mewn 
Gofal Iechyd a chynghori Llywodraethau mewn ystod o wledydd. Daeth 
Tracey yn aelod o Fwrdd Gweithredol IANPHI ym mis Ionawr 2024. 

Angela Williams – Cyfarwyddwr 

Gweithredol Dros Dro 

Gweithrediadau a Chyllid 

Ymunodd Angela â'r sefydliad ar secondiad 2 flynedd i rôl Dirprwy 

Gyfarwyddwr Cyllid a Phennaeth Cyllid Iechyd Cyhoeddus Cymru ym mis 

Hydref 2017. Roedd y cyfle hwn yn rhan o raglen Piblinell Talent Academi 

Gyllid y GIG i feithrin talent a gweithio'n wahanol i ddarparu cyfleoedd 

datblygu. Ym mis Ionawr 2019, penodwyd Angela i'r rôl hon yn 

barhaol.  Yna ym mis Medi 2021, ymgymerodd Angela â’r cyfrifoldeb 

ychwanegol o ddod yn Ddirprwy Gyfarwyddwr Gweithrediadau a’r 

Gyfarwyddiaeth Gyllid. 

  

Mae Angela yn uwch weithiwr cyllid proffesiynol brwdfrydig, ymroddedig 

ac uchel ei chymhelliant gyda dros 36 mlynedd o brofiad yn y GIG. Gyda 

Chymhwyster CPFA yn 2003, mae wedi dal nifer o swyddi cyllid ar draws 

yr ystod o swyddogaethau cyllid yn Awdurdod Iechyd Gorllewin 

Morgannwg, Iechyd Morgannwg Health, Ymddiriedolaeth GIG Bro 

Morgannwg, Ymddiriedolaeth GIG ABM a Bwrdd Iechyd Prifysgol ABM. 

 

Claire Birchall yw Cyfarwyddwr Gweithredol Nyrsio, Ansawdd a 
Llywodraethu Integredig. 
 

Ymunodd Claire o Weithrediaeth y GIG lle bu’n arwain Rhwydwaith Canser 
Cymru a hi hefyd oedd y Nyrs Arweiniol Broffesiynol ar gyfer 
Cydweithrediaeth y GIG 

Mae Claire wedi gweithio ym maes gofal iechyd ers dros 33 mlynedd ac 
mae’n raddedig o Brifysgolion Nottingham ac Abertawe. Mae Claire wedi 
gweithio ei holl yrfa yng Nghymru yn ymgymryd â swyddi nyrsio arbenigol, 
uwch nyrsio, arweinyddiaeth, rheoli cyffredinol a chyfarwyddwyr mewn tri 
o'r Byrddau Iechyd mwyaf yng Nghymru, gan gynnwys swyddi arwain 
allweddol ac Aur yn ystod COVID. Symudodd Claire i Iechyd Cyhoeddus 
Cymru i gefnogi arweinyddiaeth y Weledigaeth a'r Strategaeth Hirdymor ar 
gyfer iechyd y cyhoedd a'r boblogaeth yng Nghymru, ar adeg o her a chaledi 
i'n poblogaeth. Ar ôl treulio'r rhan fwyaf o'i gyrfa ar ochr eilaidd a thrydyddol 
y ddarpariaeth iechyd, mae'n awyddus i allu dylanwadu ar yr agenda atal, 
hybu iechyd ac ymyrraeth gynnar, gan ganolbwyntio ar y newidiadau 
hirdymor hanfodol hynny a fydd yn dylanwadu ar iechyd a llesiant nawr, ac 
ar gyfer cenedlaethau ein dyfodol. Mae gan Claire ddiddordeb arbennig 
mewn arweinyddiaeth gefnogol a thosturiol, a'r cyfle y mae hynny’n ei 
gynnig i'n cydweithwyr, ein heffeithiolrwydd, a'r boblogaeth rydym yn eu 
gwasanaethu. Mae Claire yn hyrwyddwr brwd dros degwch a chyfiawnder, 
ac yn edrych ymlaen at y cyfle i arwain ei phroffesiwn ei hun a Gweithwyr 
Proffesiynol gwerthfawr Perthynol i Iechyd yn yr agenda heriol hon. Mae 
Claire yn Nyrs Gofrestredig falch ac yn disgrifio'i hun fel "yr un mor 
angerddol ac ymroddedig i ofal, canlyniadau a phrofiad sy'n canolbwyntio ar 
yr unigolyn â'r diwrnod y dechreuais fy hyfforddiant nyrsio." 

 Ymunodd Yr Athro Meng Khaw ag Iechyd Cyhoeddus Cymru yn 2021 ac 
mae’n goruchwylio’r ddarpariaeth gwasanaethau sgrinio, microbioleg a 
diogelu iechyd yn ogystal â goruchwyliaeth broffesiynol dros feddygon ac 
arbenigwyr iechyd cyhoeddus. 

Mae'n llawfeddyg cymwysedig ac yn arbenigwr ym maes iechyd cyhoeddus, 
ac mae wedi gweithio fel Ymgynghorydd mewn Rheoli Clefydau 
Trosglwyddadwy yn yr Asiantaeth Diogelu Iechyd, Cyfarwyddwr Iechyd y 
Cyhoedd a benodwyd ar y cyd gan North of Tyne Primary Care Trust a 
Chynghorau Dinas North Tyneside a Newcastle, ac yn fwyaf diweddar, 
Cyfarwyddwr Canolfan Dwyrain Canolbarth Lloegr yn Public Health 
England. 

Meng yw Cadeirydd yr Arholwyr Aelodaeth Derfynol ar gyfer Cyfadran 
Iechyd y Cyhoedd ac mae ganddo Gymrodoriaeth Anrhydeddus gyda 
Sefydliad Arweinyddiaeth Birmingham ac mae’n Athro Cyswllt 
Anrhydeddus gyda Phrifysgol Caerlŷr. 

 
 Mae Dr. Sumina Azam yn darparu arweinyddiaeth ar gyfer y Gyfarwyddiaeth 

Polisi ac Iechyd Rhyngwladol, Canolfan Gydweithredol Sefydliad Iechyd y 
Byd ar 'Fuddsoddi mewn Iechyd a Llesiant'. Mae'r Gyfarwyddiaeth yn cefnogi 
datblygu polisïau ac eirioli dros bolisïau i wella iechyd a llesiant a lleihau 
annhegwch yng Nghymru ac yn fyd-eang trwy ddatblygu, casglu a rhannu 
gwybodaeth ac offer ar sut i fuddsoddi mewn gwell iechyd, lleihau 
annhegwch ac adeiladu cymunedau cryfach a mwy gwydn yng Nghymru a 
ledled y byd.  
Mae gan y Gyfarwyddiaeth Polisi ac Iechyd Rhyngwladol bortffolio eang o 
waith gan gynnwys iechyd rhyngwladol, polisi iechyd y cyhoedd, economeg 
a gwerth iechyd y cyhoedd, gwyddor ymddygiad, iechyd a chynaliadwyedd, 
asesiad o effaith ar iechyd, ymchwil iechyd cyhoeddus, profiadau niweidiol 
yn ystod plentyndod ac atal trais.  
 
Cyn ei rôl bresennol, Sumina oedd Arweinydd Polisi a Dirprwy Gyfarwyddwr 
yn y Gyfarwyddiaeth Polisi ac Iechyd Rhyngwladol, Iechyd Cyhoeddus Cymru. 
Yn flaenorol, mae wedi gweithio fel Ymgynghorydd mewn Iechyd y Cyhoedd 
a Chyfarwyddwr Iechyd y Cyhoedd Dros Dro yn Nhîm Iechyd Cyhoeddus Lleol 
Powys, Cofrestrydd Arbenigol mewn Iechyd y Cyhoedd yn Nwyrain 
Canolbarth Lloegr ac mae wedi hyfforddi mewn meddygaeth gyffredinol.  
Meysydd o ddiddordeb Sumina yw mynd i'r afael ag annhegwch iechyd drwy 
ysgogiadau polisi, datblygu cynaliadwy, a phenderfynyddion iechyd fel tai a 
gweithio mewn partneriaeth ar draws sectorau. Ar hyn o bryd mae'n aelod 
o'r Bwrdd ac yn Is-lywydd EuroHealthNet.  

 Mae Neil yn Gymrawd Siartredig y Sefydliad Siartredig Personél a Datblygu 
(FCIPD), ac mae wedi gweithio yn y sector cyhoeddus ers 25 mlynedd gan 
gynnwys yn y meysydd plismona a Llywodraeth Leol. Mae'n teimlo’n 
angerddol dros wneud gwahaniaeth i'r cymunedau rydym yn eu 
gwasanaethu. 

Enillodd Neil radd mewn Astudiaethau Busnes ac MSc mewn Rheoli 
Adnoddau Dynol o Brifysgol Morgannwg ac mae ganddo brofiad sylweddol 
ym mhob maes ymarfer Adnoddau Dynol a Datblygu. 

Ymunodd Neil ag Iechyd Cyhoeddus Cymru fel Dirprwy Gyfarwyddwr 
Datblygu Sefydliadol a Phobl ym mis Medi 2019, a chyn hynny, treuliodd y 
pedair blynedd flaenorol gyda Heddlu Gwent. 

Ym mis Ebrill 2021 penodwyd Neil yn Gyfarwyddwr Datblygu Sefydliadol a 
Phobl. 
 

 Ymunodd Iain Bell â'r sefydliad ym mis Gorffennaf 2021 o'r Swyddfa 
Ystadegau Gwladol lle roedd, fel Dirprwy Ystadegydd Cenedlaethol ar 
gyfer Poblogaeth a Pholisi Cyhoeddus, yn gyfrifol am gyflawni Cyfrifiad 
2021 yng Nghymru a Lloegr. 

Ar ôl treulio'r rhan fwyaf o'i yrfa yn gweithio ar benderfynyddion ehangach 
iechyd, dywed ei fod yn teimlo'n gartrefol yma yn Iechyd Cyhoeddus 
Cymru. 

Mae rôl Iain yn cwmpasu data, gwybodaeth ac ymchwil ac mae'n dod â'i 
brofiad o weithio drwy'r pandemig yn y SYG i'r swydd hon, ac yma bydd yn 
datblygu ymhellach awydd y cyhoedd am ffynonellau data arloesol, 
gwybodaeth amser real ac ymwybyddiaeth o iechyd y cyhoedd. 

 

 

 

 

Ymunodd Yr Athro Jim McManus ag Iechyd Cyhoeddus Cymru yn 2023 ac 
mae’n goruchwylio rhaglenni ar draws Penderfynyddion Ehangach, 
gweithio mewn partneriaeth, Gofal Sylfaenol, Gwella Iechyd, Iechyd 
Deintyddol y Cyhoedd, Iechyd Meddwl a Llesiant, Diabetes a Gofal Iechyd, 
Iechyd y Cyhoedd. 

Mae Jim yn Seicolegydd Siartredig, yn Wyddonydd Siartredig ac yn 
Gymrawd Cymdeithas Seicolegol Prydain yn ogystal â bod yn arbenigwr 
Iechyd y Cyhoedd cofrestredig ac yn Gymrawd Cyfadran Iechyd y 
Cyhoedd.  Roedd ganddo Gymrodoriaeth Cenhedlaeth Q Y Sefydliad Iechyd 
ac ymgymerodd â chymhwyster arweinyddiaeth ôl-raddedig yn Ysgol 
Fusnes Ashridge Hult. 

 

Cyn ymuno ag Iechyd Cyhoeddus Cymru roedd Jim yn Gyfarwyddwr 
Gweithredol Iechyd y Cyhoedd ar gyfer Swydd Hertford ac yn Llywydd 
Cymdeithas Cyfarwyddwyr Iechyd y Cyhoedd y DU, a chyn hynny roedd yn 
Gyd-gyfarwyddwr Iechyd y Cyhoedd Birmingham. Mae wedi gweithio ar 
ofal sylfaenol, gofal cardiaidd a strôc, iechyd meddwl y cyhoedd, cyffuriau 
ac alcohol, HIV ac iechyd rhywiol. Bu’n arweinydd cenedlaethol Cymdeithas 
Cyfarwyddwyr Iechyd y Cyhoedd (ADPH) ar gyffuriau ac alcohol, iechyd 

meddwl a hunanladdiad am dros bum mlynedd ac mae wedi gwasanaethu 
fel Dirprwy Gadeirydd Bwrdd Cynghori Rhaglen Iechyd y Cyhoedd y 
Sefydliad Cenedlaethol ar gyfer Ymchwil Iechyd. 

 

Ymunodd Paul Veysey ag Iechyd Cyhoeddus Cymru ym mis Ebrill 2023 fel 
Ysgrifennydd y Bwrdd a Phennaeth Uned Fusnes y Bwrdd. 
 
Ar ôl hyfforddi yn ei ddinas enedigol, Caerdydd, cymhwysodd Paul Veysey 
fel cyfreithiwr yn 2004 a gweithiodd mewn practis preifat gan symud 
ymlaen i fod yn bartner cyflogedig yn 2011 cyn ymuno â'r Gwasanaethau 
Cyfreithiol a Risg yn 2019. 

Fel cyfreithiwr, mae gan Paul brofiad sylweddol o anghydfodau 
ymgyfreitha, llywodraethu a rheoleiddio'r sector cyhoeddus, gan iddo 
ddarparu ystod o wasanaethau cyfreithiol i gyrff cyhoeddus yng Nghymru a 
Lloegr dros nifer o flynyddoedd.  

Atodiad B - Strwythur a swyddogaethau 

 

Commented [DS1]: Send me the editable structure chart 
and I'll retranslate it - as well as not corresponding to the 
English it hasn't been changed to Welsh proofing before the 
image was taken so has the red spellcheck marking all over it 
- therefore not suitable for public use. 

Atodiad C – Risgiau Strategol 

 

Risg: Ehangu'r bwlch mewn disgwyliad oes iach poblogaeth Cymru.  
Oherwydd: Effeithiau cronnus heriau economaidd-gymdeithasol, amgylcheddol ac 
iechyd cyhoeddus ehangach.  
 
Blaenoriaethau Strategol Allweddol sy'n cyfrannu at liniaru'r risg a lefel parodrwydd a 
gytunwyd i dderbyn risg:  
 
1) Dylanwadu ar benderfynyddion ehangach iechyd (Awyddus)  
3) Hyrwyddo Ymddygiad Iach (Bodlon)  
5) Darparu gwasanaethau iechyd cyhoeddus rhagorol i ddiogelu'r cyhoedd a sicrhau'r 
canlyniadau iechyd poblogaeth gorau posibl (Derbyn) 
 
Risg: Canlyniadau iechyd sy'n gwaethygu ar gyfer poblogaeth Cymru.  
Oherwydd: Camosod ymdrechion ac arweinyddiaeth ar draws y system a gwendidau 
wrth weithio mewn partneriaeth.  
 
Blaenoriaethau Strategol Allweddol sy'n cyfrannu at liniaru'r risg a lefel parodrwydd a 
gytunwyd i dderbyn risg:  
 
1) Dylanwadu ar benderfynyddion ehangach iechyd (Awyddus)  
2) Hyrwyddo Llesiant Meddyliol a Chymdeithasol (Bodlon)  
3) Hyrwyddo Ymddygiad Iach (Bodlon) 
 
Risg: Y sefydliad yn methu ymgysylltu'n effeithiol â'r cyhoedd mewn perthynas â'u 
hiechyd a'u llesiant.  
Oherwydd: Methu meithrin perthnasoedd â rhanddeiliaid, cymunedau a'n defnyddwyr 
gwasanaeth; heb yr offer, neu’n peidio â defnyddio’r offer ac adnoddau i gefnogi 
ymgysylltu; diffyg ymrwymiad, sgiliau a chapasiti'r gweithlu; a methu monitro a 
gwerthuso effaith ymgysylltu.  
 
Blaenoriaethau Strategol Allweddol sy'n cyfrannu at liniaru'r risg a lefel parodrwydd a 
gytunwyd i dderbyn risg:  
 
1) Dylanwadu ar benderfynyddion ehangach iechyd (Awyddus)  
2) Hyrwyddo Llesiant Meddyliol a Chymdeithasol (Bodlon)  
3) Hyrwyddo Ymddygiad Iach (Bodlon)  
4) Cefnogi datblygiad system iechyd a gofal gynaliadwy sy'n canolbwyntio ar atal ac 
ymyrraeth gynnar (Bodlon)  
5) Darparu gwasanaethau iechyd cyhoeddus rhagorol i ddiogelu'r cyhoedd a sicrhau'r 
canlyniadau iechyd poblogaeth gorau posibl (Derbyn) 
 
Risg: Iechyd sefydliadol yn gwaethygu  
Oherwydd: Diffyg arweiniad a llywodraethu sefydliadol effeithiol, cynnydd tuag at 
ddiwylliant delfrydol, anallu i ymgysylltu â gweithwyr. 
Effaith: Anallu i recriwtio a chadw staff o safon uchel, rheoli perfformiad swyddogion 
atebol wrth geisio blaenoriaethu strategaethau, morâl a llesiant staff yn isel.   
 
Blaenoriaethau Strategol Allweddol sy'n cyfrannu at liniaru'r risg a lefel parodrwydd a 
gytunwyd i dderbyn risg:  
 
3) Hyrwyddo Ymddygiad Iach (Bodlon) 

Risg: Methiant i ddarparu gwasanaethau iechyd cyhoeddus rhagorol ar sgrinio, haint, 
diogelu iechyd a Gwydnwch ac Ymateb i Barodrwydd Argyfwng (EPRR) a chydymffurfio 
â'r Ddyletswydd Ansawdd.  
Oherwydd: Gwendid mewn systemau a phrosesau, capasiti a galluoedd gweithlu 
arbenigol ac arfer arloesol.  
 
Blaenoriaethau Strategol Allweddol sy'n cyfrannu at liniaru'r risg a lefel parodrwydd a 
gytunwyd i dderbyn risg:  
 
4) Cefnogi datblygiad system iechyd a gofal gynaliadwy sy'n canolbwyntio ar atal ac 
ymyrraeth gynnar (Bodlon)  
5) Darparu gwasanaethau iechyd cyhoeddus rhagorol i ddiogelu'r cyhoedd a sicrhau'r 
canlyniadau iechyd poblogaeth gorau posibl (Derbyn) 
 
Risg: Tarfu ar wasanaethau a/neu golli data cyfrinachol ar y cyd â methiant i fanteisio ar 
ddata priodol i lywio camau iechyd cyhoeddus perthnasol.  
Oherwydd: Digwyddiad seiber, ffactorau allanol eraill, gwendidau mewn systemau a 
phrosesau, gweithio seilo a diffyg goruchwyliaeth strategol o allbynnau data.  
 
Blaenoriaethau Strategol Allweddol sy'n cyfrannu at liniaru'r risg a lefel parodrwydd a 
gytunwyd i dderbyn risg:  
 
4) Cefnogi datblygiad system iechyd a gofal gynaliadwy sy'n canolbwyntio ar atal ac 
ymyrraeth gynnar (Bodlon)  
5) Darparu gwasanaethau iechyd cyhoeddus rhagorol i ddiogelu'r cyhoedd a sicrhau'r 
canlyniadau iechyd poblogaeth gorau posibl (Derbyn) 
 

 

Cyfeirnod Risg: 
(newydd) 

Disgrifydd Risg Newydd 
  
  

SRR1 Risg:  Rydym yn methu â chyflawni ein rôl o ddylanwadu ar 
newid systemau er mwyn atal, lleihau anghydraddoldebau 
iechyd a mynd i'r afael â phenderfynyddion iechyd. 
 
Achos:   

• Aliniad gwael rhwng adnoddau, galluoedd a rhaglenni 
arbenigol ICC â'n strategaeth hirdymor 

• Methiant i gynhyrchu tystiolaeth a data ategol o safon 
sy’n ddigonol i lunio ein dylanwadu a'n darpariaeth 

• Cyngor, tystiolaeth a chamau gweithredu iechyd 
cyhoeddus annigonol/aneffeithiol o fewn ein cylch 
gwaith 

• Ymgysylltu a chyfathrebu aneffeithiol â phartneriaid, y 
cyhoedd a’r sawl sy’n llunio polisi 

• Arweinyddiaeth systemau a chydlynu annigonol gyda 
rhanddeiliaid a phartneriaid 

• Rhaglenni nad ydynt yn cefnogi ein poblogaeth i gyflawni 
bywydau iachach 

 
Canlyniad: 



 

27 
 

Rydym yn methu â chael yr effaith sydd ei hangen i wrthdroi 
disgwyliad oes iach sy'n gwaethygu ymhlith poblogaeth Cymru. 
Mae Cymru'n methu â chau'r bylchau sy'n ehangu mewn 
canlyniadau iechyd rhwng ein poblogaethau mwyaf a lleiaf 
difreintiedig. 
  

SRR2 Risg: Gallai'r sefydliad brofi iechyd sefydliadol gwael. 
 
Achos: 

• Methiant i ddatblygu ein pobl 
• Arweinyddiaeth sefydliadol aneffeithiol  
• Llywodraethu gwael, diffyg cynllunio gweithlu strategol 

i gyflawni'r gallu a'r capasiti gofynnol o ran ein pobl. 
• Diffyg gweledigaeth glir a chyson o'n diwylliant 

sefydliadol cynhwysol 
• Gallu a chymhlethdod mewn perthynas â rhaglenni 

newid arwyddocaol er mwyn bodloni cyflawniadau'r 
IMTP.  

 
Canlyniad:  diwylliant sefydliadol gwael gyda gallu a chapasiti 
annigonol i berfformio a chyflawni. 
 

SRR3 Risg: Rydym yn methu â chyflawni ein cyfraniad at wasanaethau 
iechyd cyhoeddus rhagorol o ran sgrinio iechyd y boblogaeth, 
heintiau, diogelu iechyd ac ymateb i argyfyngau. 
 
Achos:  

• Gwendidau mewn llywodraethu clinigol, systemau a 
phrosesau clinigol a gweinyddol, cynllunio 
gwasanaethau a darpariaeth weithredol.  

• Anallu i gynnal capasiti a gallu'r gweithlu arbenigol. 
• Diffyg arloesedd a gwella ansawdd yn barhaus.  
• Gormodedd o weithgareddau heb eu cynllunio sy'n 

deillio o fygythiadau acíwt annisgwyl i iechyd. 
 
Canlyniad: Gwasanaethau o ansawdd gwael ac anniogel, 
canlyniadau iechyd y boblogaeth is-optimaidd ar gyfer sgrinio'r 
boblogaeth a bygythiadau iechyd, a thorri dyletswyddau 
cyfreithiol o ran Argyfyngau Sifil a Dyletswydd Ansawdd.  
   

RISG NEWYDD  
  
SRR4 

Risg: Rydym yn methu â lliniaru effeithiau iechyd cyhoeddus 
newid hinsawdd ar boblogaeth Cymru yn effeithiol  
 
Achos: 

• Methiant i nodi a monitro bygythiadau newid hinsawdd i 
iechyd  

• Methiant i lywio gweithredoedd sefydliadau partner a 
llunwyr polisi yn effeithiol fel bod iechyd yn cael ei 
ystyried yn rhan o'u gweithredu ar yr hinsawdd  

• Methiant i ymgysylltu'n effeithiol â'n poblogaeth, 
sefydliadau partner a llunwyr polisi  

• Methiant i flaenoriaethu adnoddau i gamau gweithredu 
sy'n gwneud gwahaniaeth mesuradwy i iechyd ein 
poblogaeth        

• Arweinyddiaeth annigonol yng Nghymru i gyflawni 
ymateb system gydgysylltiedig a chydlynol i newid 
hinsawdd.  

• Methiant i gymryd camau cydlynol gyda sefydliadau 
partner ar draws 4 Gwlad y DU ac eiriol dros bolisïau 
hinsawdd y DU sy'n diogelu ac yn hyrwyddo iechyd  

 
Canlyniad:  Methiant i atal niwed i iechyd ein poblogaeth o 
ganlyniad i newid hinsawdd, gan arwain at ganlyniadau iechyd 
gwaeth ac ehangu anghydraddoldebau iechyd.  
 

SRR5 Risg: Mae'r sefydliad yn colli gwybodaeth sensitif a/neu’n 
gweld amhariad ar wasanaethau. 
 
Achos:  

• Digwyddiadau Seiber 
• ffactorau allanol eraill,  

• gwendidau mewn systemau a phrosesau,  
• gweithio mewn seilos a diffyg goruchwyliaeth strategol 

ar allbynnau data. 
 
Canlyniad: Canlyniadau Iechyd Cyhoeddus gwaeth, tarfu ar 
wasanaethau a cholli ffydd mewn Iechyd Cyhoeddus Cymru. 
  

RISG NEWYDD 
  
SRR6 

Risg: Rydym yn methu â manteisio'n llawn ar ddigidol a data i 
wella iechyd cyhoeddus yng Nghymru. 
 
Achos:  

• dibyniaethau ar bartneriaid eraill i gyflwyno systemau a 
darparu mynediad at y data sydd ei angen arnom 

• capasiti a gallu o fewn ICC a phartneriaid allanol.  
• diffyg gwybodaeth am ddigidol a data o fewn ICC yn 

gyffredinol 
  
Canlyniad: canlyniadau iechyd cyhoeddus gwaeth i boblogaeth 
Cymru 
 

 


